
Annotatsiya. Aholi o‘rtasida  yuqumli kasalliklarni tarqalishida suv ta’minoti manbalari suvining sifati 
va uning sanitariya-gigiyenik ko‘rsatkichlarining ahamiyati kattadir. Ichimlik suvining mikrobiologik, kimyoviy 
va organoleptik ko‘rsatkichlari aholi salomatligiga bevosita va bilvosita ta’sir etuvchi muhim omillardan biri 
hisoblanadi. Suv sifati ko‘rsatkichlarini sanitariya-gigiyenik jihatdan baholash orqali aholi salomatligi uchun 
xavf omillarini aniqlash, yuqumli kasalliklarni erta profi laktika qilish va sanitariya nazorati samaradorligini 
oshirish mumkin. Shuningdek, xavfsiz ichimlik suvi bilan ta’minlash orqali aholi o‘rtasida yuqumli kasalliklarni 
kamaytirish va profi laktika qilish mumkin.

Kalit so‘zlar. yuqumli kasalliklar, ichimlik suvi, suv ta’minoti manbalari, sanitariya-gigiyenik ko‘rsatkichlar, 
suv sifati, mikrobiologik tahlil, epidemiologik xavf, sanitariya nazorati, aholi salomatligi, profi laktika.

Аннотация. Качество воды из источников водоснабжения и ее санитарно-гигиенические 
показатели играют значительную роль в распространении инфекционных заболеваний среди 
населения. Микробиологические, химические и органолептические показатели питьевой воды 
являются одним из важных факторов, прямо и косвенно влияющих на здоровье населения. Оценка 
показателей качества воды с санитарно-гигиенической точки зрения позволяет выявлять 
факторы риска для общественного здоровья, проводить раннюю профилактику инфекционных 
заболеваний и повышать эффективность санитарного контроля. Кроме того, обеспечение 
населения безопасной питьевой водой способствует снижению и предотвращению инфекционных 
заболеваний.

Ключевые слова. инфекционные заболевания, питьевая вода, источники водоснабжения, 
санитарно-гигиенические показатели, качество воды, микробиологический анализ, 
эпидемиологический риск, санитарный контроль, здоровье населения, профилактика.

Abstract. The quality of water from water supply sources and its sanitary and hygienic indicators play 
a signifi cant role in the spread of infectious diseases among the population. Microbiological, chemical and 
organoleptic indicators of drinking water are one of the important factors that directly and indirectly aff ect the 
health of the population. By assessing water quality indicators from a sanitary and hygienic perspective, it is 
possible to identify risk factors for public health, conduct early prevention of infectious diseases and increase 
the eff ectiveness of sanitary control. Also, by providing safe drinking water, it is possible to reduce and prevent 
infectious diseases among the population.

Keywords. infectious diseases, drinking water, water supply sources, sanitary and hygienic indicators, 
water quality, microbiological analysis, epidemiological risk, sanitary control, public health, prevention.

M A V Z U N I N G  D O L Z A R B L I G I
Bugungi kunda aholi salomatligini muhofaza qilish va yuqumli kasalliklarning oldini olish jahon sog‘liqni 

saqlash tizimining ustuvor yo‘nalishlaridan biri hisoblanadi. Yuqumli kasalliklarning kelib chiqishi va tarqalishida 
tashqi muhit omillari, ayniqsa ichimlik suvi sifati muhim ahamiyat kasb etadi. Suv ta’minoti manbalari suvining 
sanitariya-gigiyenik holati yomonlashishi aholi o‘rtasida ichak infeksiyalari, virusli gepatit, dizenteriya, ich 
terlama kabi kasalliklarning tarqalish xavfi ni oshiradi [1,2].

Jahonda aholi sonining o‘sishi, urbanizatsiya jarayonlarining jadallashuvi, sanoat va qishloq xo‘jaligi 
chiqindilarining ortishi suv manbalarining ifl oslanishiga sabab bo‘lmoqda. Bu esa xavfsiz ichimlik suvi bilan 
ta’minlash muammosini yanada dolzarblashtirmoqda. Ayniqsa, rivojlanayotgan davlatlarda suv ta’minoti 
tizimidagi kamchiliklar yuqumli kasalliklar tarqalishining asosiy omillaridan biri bo‘lib qolmoqda [3,4,6].

Suv sifati ko‘rsatkichlarini sanitariya-gigiyenik jihatdan baholash orqali aholi salomatligi uchun xavf omillarini 
aniqlash, yuqumli kasalliklarni erta profi laktika qilish va sanitariya nazorati samaradorligini oshirish mumkin. 
Shu bois, suv ta’minoti manbalari suvi sifatining sanitariya-gigiyenik ko‘rsatkichlarini o‘rganish hamda ularning 
aholi yuqumli kasalliklariga ta’sirini baholash ilmiy va amaliy jihatdan muhim ahamiyatga ega hisoblanadi [7,10].

Aholini sifatli ichimlik suvi bilan ta’minlash davlat siyosatining ustuvor yo‘nalishlaridan biridir. Ichimlik 
suvi sifatining qoniqarsizligi suv omili bilan bog‘liq kasalliklarning paydo bo‘lish ehtimolini oshiradi va birinchi 
navbatda bakterial va virusli etiologiyali infeksiyalarning yuqori darajasiga sabab bo‘ladi. Jahon sog‘liqni saqlash 
tashkilotining ma’lumotlariga ko‘ra, aholining suv ta’minoti bilan bog‘liq yuqumli kasalliklari yiliga 500 million 
holatga yetadi. Ushbu muammoning jahon hamjamiyati uchun ahamiyati Birlashgan Millatlar Tashkiloti 
shafeligida o‘tkazilgan xalqaro suv forumlarida 2025-2030 yillar besh yilligini e’lon qilish to‘g‘risida qaror 
qabul qilingani bilan tasdiqlanmoqda.  Sanitar-epidemiologik osoyishtalik va jamoat salomatligi xizmati 
ma’lumotlariga ko‘ra, ichimlik suvi ta’minoti (I toifa) va dam olish (II toifa) uchun foydalaniladigan aholi suvdan 
foydalanish joylarida, so‘nggi yillarda ham sanitariya-kimyoviy, ham mikrobiologik ko‘rsatkichlar bo‘yicha 
yomonlashmoqda [5,8,9,10].

T A D Q I Q O T N I N G  M A Q S A D I
Sanitariya-epidemiologiya monitoringini amalga oshirish davomida aholi o‘rtasida suv orqali yuqadigan 

yuqumli kasalliklar paydo bo‘lish xavfi ni ko‘rsatuvchi suv muhiti sifatining eng ma’lumotli ko‘rsatkichlarini 
aniqlash.

M A T E R I A L L A R  V A  U S U L L A R
Biz Namangan viloyati Uchqo‘rg‘on tumani Yog‘du mahalla fuqarolar yig‘ini hududida joylashgan ochiq suv 

havzasi suvining xo‘jalik-ichimlik ehtiyojlari uchun foydalanish imkoniyatlarini baholadik. Tadqiqot jarayonida 
aholini markazlashtirilgan vodoprovod tizimi orqali ichimlik suvi bilan ta’minlash maqsadida suv manbasining 
sanitariya-gigiyenik holati o‘rganildi. Gigiyenik monitoring doirasida suv sifati asosiy sanitariya-kimyoviy, 
mikrobiologik va epidemiologik ko‘rsatkichlar bo‘yicha tahlil qilindi. Suv namunalarini baholash amaldagi 
sanitariya qoidalari va gigiyenik me’yorlar asosida amalga oshirildi.

Tadqiqot natijalariga ko‘ra, ochiq suv havzasidan olingan namunalarning 15,3 foizi sanitariya-kimyoviy 
ko‘rsatkichlar bo‘yicha, 13,7 foizi esa mikrobiologik ko‘rsatkichlar bo‘yicha belgilangan me’yorlarga to‘liq javob 
bermagan. Shuningdek, ayrim namunalarda termotolerant koliform bakteriyalar va organik ifl oslanish belgilari 
aniqlangan.

O‘tkazilgan retrospektiv tahlillar shuni ko‘rsatdiki, Yog‘du MFY hududida aholining ichimlik suviga bo‘lgan 
ehtiyoji yildan-yilga ortib bormoqda, mavjud suv ta’minoti infratuzilmasi esa aholi talabini to‘liq qondirish imkonini 
bermayapti. Shu sababli mazkur ochiq suv havzasi negizida zamonaviy tozalash va dezinfeksiya inshootlari 
bilan jihozlangan markazlashtirilgan vodoprovod tizimini tashkil etish dolzarb hisoblanadi.

Loyiha doirasida suvni mexanik va biologik tozalash, ultrabinafsha nurlari hamda xlorlash orqali 
dezinfeksiya qilish texnologiyalarini joriy etish rejalashtirilmoqda. Bu esa aholini xavfsiz va sifatli ichimlik suvi 
bilan ta’minlash, suv orqali yuquvchi kasalliklarni kamaytirish hamda hududning sanitariya-epidemiologik 
barqarorligini yaxshilashga xizmat qiladi.

Yog‘du mahalla fuqarolar yig‘ini hududida yashovchi aholining suv orqali yuquvchi kasalliklar bilan 
kasallanish darajasi tuman sanitariya-epidemiologiya xizmati ma’lumotlari hamda o‘tkazilgan mahalliy tadqiqot 
natijalari asosida tahlil qilindi.

Tadqiqot doirasida quyidagi suv yuqumli kasalliklari o‘rganildi: o‘tkir ichak infeksiyalari (O‘II), etiologiyasi 
aniqlangan o‘tkir ichak infeksiyalari (O‘KIIE), bakterial dizenteriya hamda virusli gepatit A (VGA).

Olingan natijalar absolyut ko‘rsatkichlar va 1000 ming aholiga nisbatan hisoblangan nisbiy ko‘rsatkichlar 
asosida baholandi. Tahlillarga ko‘ra, Yog‘du MFY hududida 1000 ming aholiga nisbatan o‘tkir ichak infeksiyalari 

bilan kasallanish 214,6 holatni, etiologiyasi aniqlangan o‘tkir ichak infeksiyalari 96,3 holatni, virusli gepatit A esa 
18,4 holatni tashkil etgan.

Shuningdek, suv sifati va aholi salomatligi o‘rtasidagi bog‘liqlikni aniqlash maqsadida statistik tahlil usullari 
— dispersion tahlil, regression tahlil va korrelyasion baholash usullaridan foydalanildi. Tahlil natijalari suv 
manbalarida mikrobiologik ifl oslanish darajasi ortishi bilan aholi o‘rtasida ichak infeksiyalari tarqalishi o‘rtasida 
bevosita bog‘liqlik mavjudligini ko‘rsatdi.

Olingan ma’lumotlar Yog‘du MFY hududida ochiq suv havzasi negizida tashkil etiladigan markazlashtirilgan 
vodoprovod tizimida samarali suv tozalash va dezinfeksiya texnologiyalarini joriy etish zarurligini ilmiy jihatdan 
asoslab beradi.

N A T I J A L A R
Namangan viloyati Uchqo‘rg‘on tumanida ichimlik suvi manbalari holati tahlili shuni ko‘rsatadiki, suv 

ob’yektlaridan olingan namunalar bo‘yicha ayrim salbiy ko‘rsatkichlar saqlanib qolmoqda. Jumladan, I toifali 
suv manbalaridan olingan suv namunalarining 6,4 foizi sanitariya-kimyoviy ko‘rsatkichlar bo‘yicha gigiyenik 
me’yorlarga mos kelmagan. Bu ko‘rsatkich respublika bo‘yicha o‘rtacha qoniqarsiz namunalar ulushi — 11,7 
foiz hisoblanadi. Umuman olganda, tuman bo‘yicha keyingi yillarda sanitariya-mikrobiologik ko‘rsatkichlar 
bo‘yicha qoniqarsiz namunalar ulushining o‘sishi kuzatilmoqda. Xususan, I toifali suv ob’yektlarida qoniqarsiz 
mikrobiologik namunalar ulushi 7,5 foizni, II toifali suv ob’yektlarida esa 4,1 foizni tashkil etgan. Shu bilan 
birga, sanitariya-epidemiologik xavfsizlik mezonlariga javob bermaydigan suv namunalarining ulushi I toifali suv 
manbalarida 6,8 foiz, II toifali manbalarda esa 9,7 foizga teng bo‘lgan.

Suv manbalarida mikrobiologik ifl oslanish darajasining ortishi aholi salomatligi uchun muayyan 
xavf tug‘dirmoqda. Ayniqsa, ichak yuqumli kasalliklari, virusli infeksiyalar va suv orqali yuquvchi boshqa 
kasalliklarning kelib chiqish ehtimoli ormoqda. Bu esa tumanda ichimlik suvini tozalash, dezinfeksiya qilish 
va doimiy laboratoriya monitoringini kuchaytirish zarurligini ko‘rsatadi. Shu sababli Uchqo‘rg‘on tumanida: suv 
ta’minoti tarmoqlarini rekonstruksiya qilish; zamonaviy fi ltratsiya va dezinfeksiya uskunalarini joriy etish; aholini 
markazlashgan toza ichimlik suvi bilan qamrab olish darajasini oshirish; suv sifati ustidan sanitariya nazoratini 
kuchaytirish muhim vazifalardan biri hisoblanadi.

Shunday qilib, Uchqo‘rg‘on tumani sanitariya-epidemiologiya xizmati tomonidan o‘tkazilgan tekshirishlar 
natijalariga ko‘ra, I toifali suv ob’yektlari suvida termotolerant koliform bakteriyalar (TKB) miqdori bo‘yicha 
namunalarning 3,6 foizi, umumiy koliform bakteriyalar (UKB) miqdori bo‘yicha 1,9 foizi, kolifaglar miqdori bo‘yicha 
1,0 foizi hamda ichak infeksiyalari qo‘zg‘atuvchilari aniqlangan namunalarning 0,2 foizi belgilangan gigiyenik 
me’yorlarga mos kelmagan. Parazitologik ko‘rsatkichlar bo‘yicha gigiyenik talablarga javob bermaydigan suv 
namunalarining ulushi 0,2 foizni tashkil etgan. Umuman olganda, Namangan viloyati, xususan Uchqo‘rg‘on 
tumanida ham o‘tkir ichak infeksiyalari bilan kasallanish holatlarining ma’lum darajada o‘sish tendensiyasi 
kuzatilmoqda. Mutaxassislar ma’lumotlariga ko‘ra, keyingi yillarda kasallanishning o‘rtacha yillik o‘sish 
sur’ati 3–4 foiz atrofi da baholanmoqda. Jumladan, tumanda 2023 yil davomida etiologiyasi aniqlangan va 
aniqlanmagan o‘tkir ichak infeksiyalari bilan bog‘liq 1,8 mingga yaqin holat qayd etilgan. Mazkur holatlar ichimlik 
suvi sifati ustidan sanitariya nazoratini kuchaytirish, suv ta’minoti tizimlarini modernizatsiya qilish va aholi 
o‘rtasida sanitariya-gigiyena madaniyatini oshirish zarurligini ko‘rsatadi. Virusli gepatit A kasalligi bilan bog‘liq 
epidemiologik vaziyat hozirgi vaqtda ham dolzarbligini saqlab qolmoqda. Uchqo‘rg‘on tumanida o‘tkazilgan 
sanitariya-epidemiologik kuzatuvlar natijasida virusli gepatit A bilan bog‘liq 2 ta mahalliy avj olish holati qayd 
etilgan bo‘lib, jami 14 nafar aholi zararlangan.

Tahlillar shuni ko‘rsatadiki, tumanda markazlashtirilgan ichimlik suvi ta’minoti tizimidagi yer osti va yer usti 
suv manbalari sifati so‘nggi yillarda to‘liq barqarorlashmagan va ayrim holatlarda qoniqarsizligicha qolmoqda. 
Jumladan, tuman bo‘yicha ichimlik suvi ta’minoti uchun foydalaniladigan yer usti suv manbalarining 4,2 foizi 
hamda yer osti suv manbalarining 2,1 foizi sanitariya-xavfsizlik mezonlariga to‘liq javob bermagan. Bu holat 
aholini sifatli va xavfsiz ichimlik suvi bilan ta’minlash, suv inshootlarini modernizatsiya qilish, suvni tozalash va 
dezinfeksiya qilish ishlarini kuchaytirish zarurligini ko‘rsatadi. Shu bilan birga, aholi o‘rtasida sanitariya-gigiyena 
qoidalariga rioya qilish bo‘yicha targ‘ibot ishlarini kengaytirish muhim ahamiyatga ega.

Tahlillar shuni ko‘rsatadiki, tumandagi ko‘plab suv tozalash inshootlari texnik jihatdan eskirgan bo‘lib, ularni 
rekonstruksiya qilish va zamonaviy chuqur biologik hamda mexanik tozalash texnologiyalari bilan jihozlash 
talab etiladi. Viloyat ekologiya va atrof-muhitni muhofaza qilish boshqarmasi ma’lumotlariga ko‘ra, hududda suv 
ob’yektlariga oqizilayotgan ifl oslangan oqova suvlar hajmi yil davomida taxminan 8,6 ming m3 ni tashkil etgan. 
Oqova suvlarning asosiy qismi Sirdaryo va uning irrigatsiya tarmoqlari havzasiga to‘g‘ri keladi. Jami oqizilgan 
suvlarning 25 foizdan ortig‘i aynan shu suv tizimlariga tashlangan. Shu bilan birga, hududda 1,8 million m3 
tozalanmagan va 2,4 million m3 yetarli darajada tozalanmagan oqova suvlar suv ob’yektlariga chiqarilgani qayd 
etilgan. Bu esa suv resurslarining sanitariya holatiga va aholining xavfsiz ichimlik suvi bilan ta’minlanishiga 
salbiy ta’sir ko‘rsatmoqda.

Umuman olganda, Namangan viloyati Uchqo‘rg‘on tumani bo‘yicha yer usti suv ob’yektlariga 
oqizilayotgan oqova suvlar tarkibida yetarli darajada tozalanmagan suvlar ulushi 2,1 foizni, tozalanmasdan 
tashlangan ifl oslangan suvlar esa 2,3 foizni tashkil etmoqda. Oqova suvlar orqali suv ob’yektlariga chiqarilgan 
ifl oslantiruvchi moddalarning umumiy massasi taxminan 12,4 ming tonnani tashkil etgan. Shuningdek, tuman 
aholisi foydalanadigan suv manbalarida o‘tkazilgan laboratoriya tekshiruvlari natijasida sanitariya-kimyoviy 
ko‘rsatkichlar bo‘yicha 6,2 foiz qoniqarsiz namunalar va mikrobiologik ko‘rsatkichlar bo‘yicha 5,4 foiz qoniqarsiz 
namunalar aniqlangan. Sanitariya-kimyoviy ko‘rsatkichlar bo‘yicha I toifadagi suv ob’yektlaridan olingan suv 
namunalarining 4,8 foizi belgilangan gigiyenik me’yorlarga javob bermagan bo‘lib, bu ko‘rsatkich oldingi yildagi 
1,9 foizga nisbatan o‘sgan. Mikrobiologik ko‘rsatkichlar bo‘yicha esa I toifali suv manbalarida qoniqarsiz 
namunalar ulushi 3,5 foizni tashkil etgan bo‘lib, bu ko‘rsatkich ham o‘tgan yildagi 2,1 foizga nisbatan biroz 
yuqorilagan.

Uchqo‘rg‘on tumani hududida joylashgan Qo‘g‘ay va Katta Mo‘g‘ol aholi turar joy massivlarining tabiiy-
geografi k xususiyatlari o‘zaro farq qilishi mazkur hududlardagi suv manbalari sifatiga turlicha ta’sir ko‘rsatmoqda. 
Ayniqsa, yer rel’yefi , gidrogeologik sharoit, sug‘orish tarmoqlarining joylashuvi hamda aholi zichligi kabi omillar 
suv ob’yektlarining sanitariya-gigiyenik holatida muayyan tafovutlarni yuzaga keltirmoqda. Qo‘g‘ay hududida 
suv manbalari asosan ochiq irrigatsiya tarmoqlari va kanallarga yaqin joylashgan bo‘lib, bu yerda suvning 
mikrobiologik ifl oslanish xavfi  nisbatan yuqori ekani kuzatildi. Katta Mo‘g‘ol hududida esa yer osti suvlaridan 
foydalanish ulushi ko‘proq bo‘lganligi sababli suvning ayrim kimyoviy ko‘rsatkichlari, xususan minerallashuv 
darajasi yuqoriroq ekani aniqlandi. Hududlar bo‘yicha olingan laboratoriya materiallari va sanitariya-gigiyenik 
ko‘rsatkichlarning o‘zaro farq qilishini ilmiy jihatdan asoslash maqsadida bosqichma-bosqich diskriminant 
tahlil usuli qo‘llanildi. Mazkur tahlil natijalari Qo‘g‘ay va Katta Mo‘g‘ol aholi hududlarida suv sifati ko‘rsatkichlari 
hamda suv orqali yuquvchi kasalliklar tarqalish darajasida statistik ahamiyatga ega farqlar mavjudligini ko‘rsatdi. 
Dastlabki bosqichda tahlilga Qo‘g‘ay va Katta Mo‘g‘ol aholi turar joylarida suv orqali yuquvchi infeksiyalar bilan 
kasallanish darajasi ko‘rsatkichlari, shuningdek, suv muhitining asosiy mikrobiologik va sanitariya-gigiyenik 
ko‘rsatkichlari kiritildi.

Keyingi bosqichda bosqichma-bosqich “istisno qilish” prosedurasi asosida (F-istisno = 4,0) tahlil o‘tkazilib, 
kuzatuvlarni ikki hudud — Qo‘g‘ay va Katta Mo‘g‘ol aholi massivlariga ajratishda eng ahamiyatli bo‘lgan 6 ta 
asosiy ko‘rsatkich aniqlab olindi. Ajratilgan ko‘rsatkichlar tarkibiga quyidagilar: o‘tkir ichak infeksiyalari bilan 
kasallanish darajasi;  virusli gepatit A bilan kasallanish holatlari; suvdagi termotolerant koliform bakteriyalar 
miqdori; umumiy mikrob soni; suvning minerallashuv darajasi; sanitariya-kimyoviy ko‘rsatkichlar bo‘yicha 
qoniqarsiz namunalar ulushi kiritildi. Olingan natijalar asosida Qo‘g‘ay va Katta Mo‘g‘ol hududlari o‘rtasida aholi 
kasallanish darajasi hamda suv muhitining asosiy sanitariya-gigiyenik ko‘rsatkichlari bo‘yicha statistik jihatdan 
ahamiyatli farqlar mavjudligi aniqlandi. Bu esa har ikki hudud uchun suv ta’minoti tizimini tashkil etishda mahalliy 
tabiiy va sanitariya xususiyatlarini inobatga olish zarurligini ko‘rsatadi.

Qo‘g‘ay va Katta Mo‘g‘ol hududlarida sanitariya gigiyenik 
hamda kasallanish ko‘rsatkichlarining qiyosiy tahlili.  

Tahlil natijalari Qo‘g‘ay va Katta Mo‘g‘ol hududlari o‘rtasida suv sifati hamda suv orqali yuqadigan kasalliklar 
ko‘rsatkichlarida sezilarli farqlar mavjudligini ko‘rsatdi. Qo‘g‘ay hududida o‘tkir ichak infeksiyalari (O‘II) va aniq 
etiologiyali O‘II ko‘rsatkichlari nisbatan yuqori bo‘lib, bu holat ochiq suv manbalaridan foydalanish va mikrobiologik 
ifl oslanish bilan bog‘liq bo‘lishi mumkin. Katta Mo‘g‘ol hududida esa sanitariya-gigiyenik ko‘rsatkichlar, xususan 
OKB va TKB miqdorlari yuqoriroq qayd etildi. Bu esa suv manbalarining bakterial ifl oslanish xavfi  yuqoriligini 
ko‘rsatadi.

Diskriminant tahlil natijalari hududlar o‘rtasidagi farqlar statistik jihatdan ahamiyatli ekanligini tasdiqladi.
Mazkur natijalar ichimlik suvi ta’minoti tizimlarini modernizatsiya qilish, suvni dezinfeksiya qilish va doimiy 
laboratoriya monitoringini kuchaytirish zarurligini asoslaydi. Qo‘g‘ay va Katta Mo‘g‘ol aholi turar joy hududlari 
bo‘yicha olib borilgan tahlil natijalariga ko‘ra, hududlarni to‘g‘ri tasnifl ash 100% kuzatuvlarda muvaff aqiyatli 
amalga oshirildi. Bu esa tanlab olingan sanitariya-gigiyenik va epidemiologik ko‘rsatkichlar hududlar o‘rtasidagi 
farqlarni ishonchli ravishda aks ettirishini ko‘rsatadi. Diskriminant tahlil natijalari statistik ahamiyatlilik darajasi 
yuqori ekanini ko‘rsatib, guruhlovchi omillar bo‘yicha ma’lumotlarni ishonchli ajratish imkonini berdi. Olingan 
natijalarga ko‘ra, suv sifati va aholi salomatligi ko‘rsatkichlari hududlarning sanitariya holatini baholashda 
muhim ahamiyat kasb etadi.

Diskriminant funksiyaning standartlashtirilgan koeffi  siyentlari (SK) tahlil qilinganda, har bir ko‘rsatkichning 
kuzatuvlarni guruhlarga ajratishga qo‘shgan hissasi baholandi. Eng yuqori axborot qiymatiga ega bo‘lgan 
ko‘rsatkichlar sifatida termotolerant koliform bakteriyalar (TKB) miqdori (SK=1,21), suv muhitining rN ko‘rsatkichi 
(SK=1,09) hamda nitratlar konsentratsiyasi (SK=0,98) aniqlandi (1jadval).

Tadqiqot natijalariga ko‘ra, Qo‘g‘ay va Katta Mo‘g‘ol hududlarida suv sifatiga ta’sir etuvchi eng muhim omillar 
sifatida ochiq suv havzalaridagi TKB miqdori va umumiy mikrobiologik ifl oslanish darajasi qayd etildi. Mazkur 
ko‘rsatkichlar aholi o‘rtasida suv orqali yuquvchi infeksiyalar tarqalish xavfi ni baholashda asosiy mezonlardan 
biri bo‘lib xizmat qildi.

Qo‘g‘ay va Katta Mo‘g‘ol aholi turar joy hududlarida olib borilgan kuzatuvlar natijalari ushbu hududlar o‘zaro 
kam darajada qoplanuvchi va nisbatan mustaqil sanitariya-gigiyenik guruhlarni tashkil qilishini ko‘rsatdi. Bu holat 
har ikki hududning tabiiy-geografi k va sanitariya sharoitlari o‘rtasida muayyan farqlar mavjudligini tasdiqlaydi.

Tahlillar davomida hududlar o‘rtasida qator ko‘rsatkichlar bo‘yicha statistik jihatdan ahamiyatli farqlar 
aniqlandi. Xususan, umumiy mikrob soni (UMS), umumiy koliform bakteriyalar (OKB), termotolerant koliform 
bakteriyalar (TKB), kislorodning kimyoviy iste’moli (KXI), kislorodning biokimyoviy iste’moli (KBB) hamda o‘tkir 
ichak infeksiyalari bilan kasallanish ko‘rsatkichlari (O‘KIIE) bo‘yicha sezilarli tafovutlar kuzatildi.

1-jadval
Hududlar kesimida sanitar-mikrobiologik va epidemiologik ko‘rsatkichlarning statistik tahlili

Ko‘rsatkichlar Statistik test p-qiymat Farq ahamiyatliligi Izoh

Umumiy mikrob soni 
(UMS) Kruskal–Wallis H p < 0.001 Ahamiyatli

Hududlar o‘rtasida mikrob 
yuklamasi bo‘yicha sezilarli 

farq kuzatildi

Umumiy koliform 
bakteriyalar (OKB) One-way ANOVA p = 0.003 Ahamiyatli

Sanitar holat hududlar 
bo‘yicha turlicha ekani 

aniqlandi

Termotolerant koliform 
bakteriyalar (TKB) Kruskal–Wallis H p = 0.001 Ahamiyatli Fekal ifl oslanish darajasida 

farq mavjud

Kislorodning kimyoviy 
iste’moli (KXI) One-way ANOVA p = 0.012 Ahamiyatli Organik moddalar bilan 

ifl oslanishda tafovut kuzatildi

Kislorodning 
biokimyoviy iste’moli 

(KBB)
One-way ANOVA p = 0.021 Ahamiyatli

Biologik parchalanuvchi 
organik moddalar miqdorida 

farq aniqlandi

O‘tkir ichak infeksiyalari 
bilan kasallanish 

(O‘KIIE)
Kruskal–Wallis H p < 0.001 Yuqori ahamiyatli

Epidemiologik vaziyat 
hududlar kesimida sezilarli 

farq qildi

Izoh: p < 0.05 — statistik jihatdan ahamiyatli farq mavjudligini anglatadi.

Shu tariqa, o‘rganilgan materiallar statistik jihatdan bir xil emasligi aniqlanib, keyingi bosqich tadqiqotlarida 
Qo‘g‘ay va Katta Mo‘g‘ol hududlari bo‘yicha natijalarni alohida tahlil qilish maqsadga muvofi q deb topildi. 
Tadqiqot hududlarida aholi kasallanishining ko‘p yillik ma’lumotlari hamda ichimlik va xo‘jalik ehtiyojlari uchun 
foydalaniladigan suv ob’yektlarining sanitariya-gigiyenik ko‘rsatkichlari dispersion tahlil usuli orqali baholandi. 

Bu usul ko‘rsatkichlar dinamikasini aniqlash va ularning statistik ahamiyatini baholash imkonini berdi. Olingan 
natijalar tahlili aholi o‘rtasida suv orqali yuquvchi kasalliklar darajasi bilan suv muhitining sanitariya-gigiyenik 
holati o‘zgarishlari dinamikasi o‘rtasida o‘zaro bog‘liqlik mavjudligini ko‘rsatdi. Ayniqsa, mikrobiologik ifl oslanish 
ko‘rsatkichlari ortishi bilan ichak infeksiyalari tarqalish darajasining o‘sishi o‘rtasida yaqqol korrelyasion 
bog‘lanish aniqlandi. Qo‘g‘ay va Katta Mo‘g‘ol aholi turar joy hududlarida aholi kasallanish ko‘rsatkichlarining 
asosiy ichimlik suvi manbalari sanitariya-gigiyenik xususiyatlari bilan bog‘liqligini aniqlash maqsadida barcha 
mumkin bo‘lgan regressiya tahlili usuli qo‘llanildi. Hisob-kitoblarda tushuntiruvchi omillar sifatida umumiy 
mikrob soni (UMS), umumiy koliform bakteriyalar (OKB), termotolerant koliform bakteriyalar (TKB), kislorodning 
kimyoviy iste’moli (KXI) va kislorodning biokimyoviy iste’moli (KBB5) ko‘rsatkichlari ishtirok etdi. Regressiya 
modellarining barcha ehtimoliy variantlari orasidan eng maqbul kombinatsiyalar determinatsiya koeffi  siyenti 
(R²)ning eng yuqori qiymati asosida tanlab olindi. Qo‘g‘ay hududi va ushbu hududdagi ichimlik suvi ob’yektlari 
uchun ikkita asosiy statistik bog‘liqlik aniqlandi:

O‘tkir ichak infeksiyalari (O‘II) ko‘rsatkichi suvdagi kislorodning kimyoviy iste’moli (KXI) bilan bevosita 
bog‘liqligi aniqlandi va quyidagi regressiya tenglamasi bilan ifodalandi: 

O‘II = 248 + 4,12 × KXI
Ushbu bog‘liqlik uchun korrelyasiya koeffi  siyenti r = 0,41 bo‘lib, u p<0,1 ahamiyatlilik darajasida statistik 

ishonchli deb baholandi.
Virusli gepatit A (VGA) bilan kasallanish darajasi umumiy mikrob soni (UMS) ko‘rsatkichi bilan bog‘liq ekani 

aniqlandi: VGA = 0,079 × UMS – 1,18
Mazkur bog‘liqlikning korrelyasiya koeffi  siyenti r = 0,56 ni tashkil etib, p<0,01 darajasida statistik ahamiyatga 

ega ekani qayd etildi. Katta Mo‘g‘ol hududi uchun esa uchta asosiy statistik bog‘liqlik aniqlandi. Xususan:
Suv ob’yektlaridagi kislorodning kimyoviy iste’moli (KXI) miqdori bilan o‘tkir ichak infeksiyalari ko‘rsatkichi 

o‘rtasida bevosita bog‘liqlik tasdiqlandi: 
O‘II = 173 + 4,67 × KXI

Olingan natijalar suv muhitining organik va mikrobiologik ifl oslanishi aholi o‘rtasida suv orqali yuquvchi 
infeksiyalar tarqalishiga sezilarli ta’sir ko‘rsatishini tasdiqlaydi. Bu esa ichimlik suvi manbalarini doimiy sanitariya 
nazoratidan o‘tkazish va zamonaviy suv tozalash texnologiyalarini joriy etish zarurligini ko‘rsatadi.

Katta Mo‘g‘ol hududi bo‘yicha tuzilgan regressiya modeli p<0,1 ahamiyatlilik darajasida statistik ishonchli 
deb baholandi va korrelyasiya koeffi  siyenti r=0,39 ni tashkil etdi.

Virusli gepatit A (VGA) bilan aholi kasallanishining suv muhiti omillari bilan bog‘liqligi ko‘p omilli regressiya 
tenglamasi orqali baholandi: 

VGA = 0,0017 × OKB – 0,0012 × TKB + 6,84 × KBB5 – 26,7
Mazkur model uchun ko‘p korrelyasiya koeffi  siyenti R=0,54 ni tashkil etdi. Modelning umumiy statistik 

ahamiyati hamda uning koeffi  siyentlari p<0,1 darajasida ishonchli deb topildi. Eng yuqori darajadagi bog‘liqlik 
bakterial dizenteriya bilan kasallanish ko‘rsatkichi uchun aniqlandi (R=0,92). U quyidagi ko‘p omilli regressiya 
tenglamasi bilan ifodalandi: 

DIZ = 74,6 + 0,0021 × OKB – 1,54 × KXI
Bu natijalar suv muhitidagi mikrobiologik va organik ifl oslanish darajasi ortishi aholi o‘rtasida ichak 

infeksiyalari tarqalishi bilan bevosita bog‘liq ekanini tasdiqlaydi. Shu bilan birga, tadqiqotlar davomida virusli 
gepatit A bilan kasallanish darajasi va suvdagi kolifaglar miqdori o‘rtasida statistik jihatdan ahamiyatli bog‘liqlik 
aniqlanmadi. Kuzatuv davrida kolifaglar ko‘rsatkichlari sanitariya me’yorlarida belgilangan ruxsat etilgan 
konsentratsiya qiymatlaridan oshmagani qayd etildi.

M U H O K A M A
Olingan natijalar tahlili shuni ko‘rsatdiki, Qo‘g‘ay hududi suv ob’yektlarining sanitariya-gigiyenik 

ko‘rsatkichlari bo‘yicha Katta Mo‘g‘ol hududiga nisbatan yaxshiroq natijalarga ega bo‘lishiga qaramasdan, 
suv orqali yuquvchi kasalliklar bo‘yicha ayrim ko‘rsatkichlar yuqoriroq darajada qayd etildi. Mazkur holat 
o‘rganilayotgan hududlarni alohida tahlil qilish zarurligini yana bir bor tasdiqlaydi hamda aholi kasallanish 
darajasi faqat ichimlik suvi manbalarining sanitariya-gigiyenik holati bilan emas, balki boshqa qator omillar—
aholining ovqatlanish sifati, sanitariya madaniyati, ijtimoiy-iqtisodiy sharoit, aholi zichligi va tibbiy xizmatdan 
foydalanish darajasi bilan ham bog‘liq ekanini ko‘rsatadi. Qo‘g‘ay hududida aholi soni va infratuzilma ob’yektlari 
nisbatan ko‘proq joylashgan bo‘lib, savdo, ta’lim va xizmat ko‘rsatish ob’yektlarining faolligi yuqori hisoblanadi. 
Bu esa aholi o‘rtasida infeksiyalarning tarqalish ehtimolini oshiruvchi omillardan biri sifatida baholanishi mumkin. 
Katta Mo‘g‘ol hududida esa aholi nisbatan kam zichlikda joylashgan bo‘lishiga qaramasdan, suv manbalarining 
mikrobiologik ifl oslanish darajasi yuqoriroq ekani qayd etildi. Shu sababli har ikki hudud uchun sanitariya-
gigiyenik chora-tadbirlarni mahalliy xususiyatlardan kelib chiqqan holda rejalashtirish maqsadga muvofi q 
hisoblanadi.  Qo‘g‘ay va Katta Mo‘g‘ol hududlarida suv sifatini yaxshilashga qaratilgan chora-tadbirlar doirasida 

suv tozalash inshootlarining texnik jihatdan jihozlanganlik darajasi, oqova suvlarni nazorat qilish hamda ularni 
tozalash ishlari bosqichma-bosqich takomillashtirilmoqda. Shu bilan birga, mavjud infratuzilmaning ayrim 
qismlari eskirganligi sababli suv ta’minoti tizimida qator muammolar saqlanib qolmoqda.

Tahlillar natijalari ayrim sanitariya-gigiyenik ko‘rsatkichlar bilan aholi o‘rtasidagi o‘tkir ichak infeksiyalari 
o‘rtasida to‘g‘ridan-to‘g‘ri bog‘liqlik har doim ham yuqori darajada namoyon bo‘lmasligini ko‘rsatdi. Bu holat 
infeksiya tarqalishida suv omili bilan bir qatorda maishiy-gigiyenik sharoitlar, oziq-ovqat xavfsizligi va shaxsiy 
gigiyena qoidalariga rioya qilish darajasi ham muhim ahamiyatga ega ekanini tasdiqlaydi. Xo‘jalik-ichimlik 
maqsadlarida foydalanilayotgan ochiq suv manbalari suvining sifati hamda mazkur hududlarda aholining 
yuqumli kasalliklar bilan kasallanish darajasini o‘rganish natijalari aholini xavfsiz ichimlik suvi bilan ta’minlash 
masalasi hozirgi vaqtda ham dolzarbligini saqlab qolayotganini ko‘rsatdi.

O‘tkazilgan monitoring natijalariga ko‘ra, Qo‘g‘ay va Katta Mo‘g‘ol hududlaridagi asosiy suv manbalari suv 
sifati bo‘yicha asosan 2-sinf suv manbalari toifasiga mos kelishi aniqlandi. Bu esa mazkur suv manbalaridan 
ichimlik maqsadlarida foydalanishdan oldin qo‘shimcha tozalash va zararsizlantirish choralarini amalga oshirish 
zarurligini anglatadi. Suv sifatini ichimlik suviga qo‘yiladigan sanitariya-gigiyenik xavfsizlik talablari darajasiga 
yetkazish uchun mexanik, biologik va kimyoviy tozalash usullarini, shuningdek, zamonaviy dezinfeksiya 
texnologiyalarini keng joriy etish talab etiladi. Biroq sohani moliyalashtirish hajmining cheklanganligi suv ta’minoti 
infratuzilmasini modernizatsiya qilish, yangi tozalash inshootlarini qurish va mavjud tarmoqlarni rekonstruksiya 
qilish ishlarining amalga oshirilish sur’atiga salbiy ta’sir ko‘rsatmoqda.

Shuni ta’kidlash lozimki, Qo‘g‘ay va Katta Mo‘g‘ol hududlarida keyingi o‘n yillik davomida I toifadagi 
suv ob’yektlaridan olingan qoniqarsiz namunalar ulushining bosqichma-bosqich kamayish tendensiyasi 
kuzatilmoqda. Bu holat suv ta’minoti tizimlarida sanitariya nazorati va suvni tozalash ishlari ma’lum darajada 
yaxshilanayotganini ko‘rsatadi. Uchqo‘rg‘on tumanida umumiy yuqumli va parazitar kasalliklar bo‘yicha 
epidemiologik vaziyat so‘nggi yillarda nisbatan barqaror saqlanib kelmoqda. Kasallanish darajasida keskin 
o‘zgarishlar qayd etilmagan bo‘lsa-da, ayrim mavsumlarda o‘tkir ichak infeksiyalari bilan bog‘liq holatlarning 
ko‘payishi kuzatilmoqda. Tahlillar shuni ko‘rsatdiki, epidemiologik vaziyatning ayrim davrlarda yomonlashishi 
va o‘tkir ichak infeksiyalari tarqalishining ortishi faqat ichimlik suvi sifati bilan emas, balki qator tashqi omillar 
bilan ham bog‘liq hisoblanadi. Jumladan, yoz faslida havo haroratining yuqori bo‘lishi, ochiq suv manbalarida 
suv miqdorining kamayishi, suv tarkibida organik va mikrobiologik ifl oslanish darajasining ortishi, shuningdek 
aholining sanitariya talablariga javob bermaydigan suv havzalarida cho‘milishi infeksion kasalliklar tarqalishi 
xavfi ni kuchaytiruvchi asosiy omillar sifatida baholandi. Shu sababli hududda aholini xavfsiz ichimlik suvi 
bilan ta’minlash bilan bir qatorda, sanitariya-gigiyena qoidalariga rioya qilish, ochiq suv havzalaridan xavfsiz 
foydalanish va mavsumiy profi laktik tadbirlarni kuchaytirish muhim ahamiyat kasb etadi.

X U L O S A
Olib borilgan tadqiqotlar natijalari Qo‘g‘ay va Katta Mo‘g‘ol aholi turar joy hududlarida aholining suv orqali 

yuquvchi infeksiyalar bilan kasallanish darajasi hamda suv ob’yektlarining sanitariya-gigiyenik ko‘rsatkichlari 
o‘rtasida statistik jihatdan ahamiyatli bog‘liqlik mavjudligini tasdiqladi. O‘tkazilgan mikrobiologik, sanitariya-
kimyoviy va epidemiologik tahlillar suv muhitining ifl oslanish darajasi aholi salomatligiga bevosita ta’sir 
ko‘rsatishini ko‘rsatdi.

Tadqiqot natijalariga ko‘ra, o‘tkir ichak infeksiyalari bilan kasallanish xavfi ni baholashda kislorodning kimyoviy 
iste’moli (KXI), umumiy koliform bakteriyalar (OKB) va termotolerant koliform bakteriyalar (TKB) ko‘rsatkichlari 
eng muhim sanitariya-gigiyenik mezonlar sifatida aniqlandi. Ayniqsa, suv muhitida organik va mikrobiologik 
ifl oslanish darajasi ortishi bilan aholi o‘rtasida ichak infeksiyalari tarqalishi o‘rtasida yaqqol korrelyasion 
bog‘liqlik mavjudligi statistik tahlillar orqali isbotlandi. Qo‘g‘ay va Katta Mo‘g‘ol hududlari o‘rtasida suv sifati va 
kasallanish ko‘rsatkichlari bo‘yicha farqlar mavjudligi har bir hudud uchun sanitariya-profi laktik chora-tadbirlarni 
mahalliy sharoitdan kelib chiqqan holda rejalashtirish zarurligini ko‘rsatadi. Shu bilan birga, tadqiqot natijalari 
ochiq suv havzalaridan foydalanishda suvni qo‘shimcha tozalash va zararsizlantirish texnologiyalarini joriy 
etish muhim ahamiyatga ega ekanini tasdiqlaydi. Olingan ma’lumotlar asosida Uchqo‘rg‘on tumanida aholini 
xavfsiz ichimlik suvi bilan ta’minlash ustidan sanitariya-epidemiologik nazoratni kuchaytirish, suv ob’yektlarini 
doimiy laboratoriya monitoringidan o‘tkazish hamda suvni muhofaza qilishga qaratilgan kompleks sanitariya-
profi laktik chora-tadbirlarni amalga oshirish zarurligi asoslandi. Shuningdek, tabiiy va oqova suvlar sifati ustidan 
muntazam laboratoriya nazoratini optimallashtirish epidemiologik xavfl arni erta aniqlash, suv orqali yuquvchi 
infeksiyalar tarqalishining oldini olish va oqova suvlarning atrof-muhit hamda aholi salomatligiga salbiy ta’sirini 
kamaytirish imkonini beradi.

Tadqiqot natijalari Qo‘g‘ay va Katta Mo‘g‘ol hududlarida zamonaviy vodoprovod tizimlarini tashkil etish, 
suv tozalash inshootlarini modernizatsiya qilish va aholini sifatli ichimlik suvi bilan ta’minlash bo‘yicha amaliy 
chora-tadbirlarni ishlab chiqish uchun ilmiy asos bo‘lib xizmat qiladi.

